
 

 

Tasdawit n Bgayet 

Tasga n Tmaziɣt 

Turagt — Aseggas wis sin. 2022 

Almud : Anagraw n umyag 

Mass: Azedine IDIR  
 

 

Agzul n temsirin 

 
 Tabadut n umyag 

 
Deg teqbaylit, amyag, d awal i d-yemmalen tigawt neɣ taɣara (addad). Ifetti    

almend n wudem d tmeẓri.  

Amdya :ddu, zzi, xdem, aru, d imyagen n tigawt.  

             Ibrik, imlul, izwiɣ, d imyagen n tɣara. 
 

 Amgired gar umyag d yisem almend n talɣa d twuri. 
 
Deg teqbaylit, yemgarad umyag ɣef yisem deg talγa, mgaraden daγen deg twuri: 

aswir n talɣa d uswir n twuri.  

 

1. Amgired deg talγa( aswir n talɣa) 
 

Temgarad talɣa n umyag ɣef tin n yisem deg tecraḍ tigejdanin ama deg tecraḍ 

timezzayin 

 

Deg wayen i yerzan ticraḍ timezwura ( ticraḍ tigejdanin): 

. Amyag yemmal-it-id umatar udmawan (win tḥuza tigawt neγ taγara) akked 

uskim (ticreḍt n tmeẓri ). 

. Isem seg tama-s,d awal i yettbeddilen almend n tewsit(amalay-unti), amḍan ( 

asuf-asget) d waddad (ilelli- amaruz). 

Deg wayen i yerzan ticraḍ timezzayin: ticraḍ-a  ttemcabint deg tsekka, 

mgaradent deg wazal 

Gar tecraḍ timazzayin n umyag, ad naf llant: 

- Ticraḍ tisuddimin n umyag(aswaγ, attwaγ, amyaγ, talɣa tuddist); 

- Tizelγiwin n tnila ( -d / -n); 

- Tizelγiwin n wurmir d wirmir ussid ( ad / la); 

- Imqimen iwsilen( usriden, arusriden). 

 

Isem daɣen yesɛa ayen i d-irennun ɣur-s : 

1. Ticraḍ n usuddem  (ticreḍt n yisem n tigawt, tin n yisem n umeskat, tin n 

yisem n wallal akked tin n urbib);  

2. Arbib ameskan: 

3. Amqim awsil n yisem. 
 

 



 

 

 

 

 

2. Amgired deg twuri( aswir n twuri) 

 
Tawuri, d azal i yesɛa umyag , isem neɣ aferdis n tjerrumt deg tefyirt. S umata, 

deg tefyirt, llan wawalen d igejdanen deg wazal. 

 

Deg uswir n twuri, amyag d yisem,  mgaraden, deg sin, zemren ad ilin d iseɣra, 

s wawal-nniḍen, zemren ad ilin d ul ( d awalen igejdanen) n tefyirt. 

       MD: Yeswa aman ,  D argaz  n uxxam  

 

Nnig waya, isem, yezmer ad yaɣ tawuri i wimi nessawal  asemmad. Yezmer ad 

yili: 

- D asemmad imsegzi; yenɣa urgaz 

- D anmel n usentel; Argaz, yenɣa     

- Dasemmad usrid; Yenɣa argaz 

- D asemmad arusrid; yura i yinelmaden 

- D asemmad ilelli; Yeɣra tameddit 
- Dasemmad n yisem neɣ d asammad 

    ɣezzif-it wussan n unebdu 

    Yečča aɣrum aquran
 

Almend n waya, amyag, d awal bu yiwet kan n twuri (d ayenwuran), ma d 

isem, d awal bu snat  n twuriwin (d agetwuran ).  

        Deg waya akk, i yemxallaf umyag ɣef yisem. 

 

. 

 

 

 

 

 

 

 

 

 

 

 

 



 

 

 

I . Ticraḍ tigejdanin 

 

Deg unagraw n umyag n teqbaylit, ticraḍ tigejdanin n umyag d amatar udmawan 

d uskim (ticreḍt n tmeẓri). S wawal-nniḍen, Sin n yiferdisen i yebnan umyag i 

yebɣu yili deg teqbaylit : amatar udmawan d uskim . 

 

 D tigejdanin imi ticraḍ-a ma ur llint ara , ur yettili ara umyag ; d timaranin acku 

d tamara ad tent-yesɛu wawal iwakken ad yettusemmi d amyag; d tigensanin imi 

daxel umyag i llant. 

 

Amyag ihi mmalent-it-id tecraḍ-a 

 - Amatar udmawan; 

 - Askim. 

 Amatar udmawan 

Amyag deg teqbaylit, mi ara yefti deg-s ad naf sin n yimuren: 

Amur amezwaru d ayen iwumi neqqar amatar udmawan. 

Amur wis sin d afeggag anemyag ( aẓar d uskim). 

 

Amyag  :  Amatar  udmawan  +  Afeggag anemyag 

yura : y—  +  -ura 
 

Amatar udmawan: 
- D yiwet seg tecraḍ tigejdanin n umyag, ur nezmir ad t-nekkes deg talɣa 

n umyag, mebla yes-s, ayen i d-yeggran deg umyag, ur yesɛi anamek. 

- D alɣac i d-yemmalen udem deg umyag imi d awal i yettbeddilen 

almend n wudem ( yemmal-d win terza tigawt neɣ taɣra).  

- Yezga deg talɣa n umyag, ur nettaf ara iman-is 

- Ur yelli d amqim. 

 

 

1. Tisekkiwin n yimataren udmawanen 

1.1.Tasekka tamezwarut: Imataren udmawanen deg wanaḍ 

Deg wanaḍ, ifetti umyag ɣer wudem wis sin kan ( asuf – asget), imataren 

udmawanen, d wi : 

 
    Udem wis 2 :  amalay . _________ϕ 

                  Asuf :    

    Udem wis 2  :    unti .    __________ϕ 

                 

     

    Udem wis 2 : amalay .  _________ t/m 

                Asget : 

    Udem wis 2 :    unti.     __________mt 

 



 

 

 

1.2.Tasekka tis snat: Imataren udmawanen n yimyagen n tigawt     

ama deg wurmir/ urmir ussid ama deg yizri 

Deg wurmir / urmir ussid akked yizri, amyag n tigawt ifetti ɣer wudmawen 

akk. Imataren udmawanen d wi :  

 

 

 

     Udem 1           Amalay          ____ ɣ            

                                                    Unti             ____ ɣ           

     

 Asuf               Udem 2         Amalay            t____ḍ           

                          Unti             t____ ḍ          

  

    Udem 3        Amalay        i/y____         

                .     Unti         t____           

  

 

 

 

               Udem 1             Amalay        n____         

                                       Unti        n____         

     

Asget         .                 Udem 2           Amalay        t____m       

                                               Unti            t____ mt     

  

     . Udem 3      Amalay       ____ n         

                      Unti             ____ nt        

 

 

 

 



 

 

1.3.Tasekka tis kraḍ: Imataren udmawanen n kra n yimyagen n 

tɣra deg yizri 

llan kra n yimyagen n tɣara, i yecban izwiɣ ibrik..., sɛan imataren udmawanen d 

uzzigen deg yizri . Imataren- a d wi: 

 

 

Asuf :   

    Udem 1    :  Amalay        ____ɣ 

                  . Unti         ____ ɣ 

     

    Udem 2   : Amalay        ____ḍ 

                    Unti          ____ ḍ 

  

                Udem 2    :     Amalay      ____ ϕ 

               Unti          _____t  

 

Asget :   

 

              Udem 1     :    . Amalay  ______ it  

             Unti     ._______ it  

     

    Udem 2      :  Amalay.  _______ it  

             Unti         _______ it  

  

    Udem 3           : Amalay._______ it  

            Unti          _______ it   

 

 

 

 

 

 

 



 

 

 Askim 

Qbel ad nefk tabadut n uskim , ilaq deg tazwara ad d- nemmeslay ɣef tmezri d 

wakud. 

Akud: Deg tjerrumt n teqbaylit, akud d imerna i t-id-yemmalen; taluft n wakud 

ur telli deg talɣa n umyag n teqbaylit am wakken i tella deg yimyagen n kra n 

tutlayin, am tefransist. Deg Yeswa aman iḍelli. akud d iḍelli it-id yemmalen,  

 

Timezri: Deg tjerrumt n teqbaylit, timeẓri, d askim i tt-id-yemmalen deg umyag. 

Ilmend n Chaker (1984) timezri temmal-d timeḍriwt n tigawt war ma nuɣal ɣer 

lawan ideg teḍra . 

Anagraw numyag n teqbaylit yebna ɣef tmeẓri mačči n  wakud, ulac deg talɣa 

n umyag ayen i d-yemmalen akud maca yella uskim yerra tamawt γer tigawt-

nni ma temmed neγ ur temmid ara. 

Ilmend n wayen i d-nenna , ad naf deg teqbaylit,amyag yesɛa sumata kuz n 

tmeẓra 

- Izri / Izri ibaw : d talɣiwin n umyag i d-yemmalen tigawt yemmden. 

- Urmir  / Urmir ussid : d talɣiwin n umayag i d yemmalen tigawt ur 

nemmid ara  

-  

1/Askim: 

- D ticreḍt tagejdant tis snat n umyag; 

- Yezga deg ufeggag ( afeggag d amur deg umyag mi ara yefti ). 

Afeggag: Aẓar + askim 

Aẓar: d tigalin yemseḍfaren , yellan deg talɣa n umyag ( sɛant anamek) 

Askim: d tireḍt n tmezri , sumata d tiɣra. 

 

2/ tukksa n uskim 

Askim, mačči am uẓar. Askim, yebna sumata s teɣra.. Iwakken ad d-nessukkes 

askim ihi, xesum deg umyag aḥerfi, yewwi-d kan ad nekkes aẓar i ufeggag. 

Ayen i d-yeggran akk d askim. 

 

Amedya: 

Amyag aru yezmer ad yesɛu kuz n yifeggagen: 

    . Afeggag n wurmir:         aru     ----    Askim      a-u 

    . Afeggag n wurir ussid    ttaru    ----    Askim     tta-u 

    . Affeggag n yizri :           ura      -----  Askim      u-a 

    . Afeggag n yizri ibaw :    uri      ------  Askim     u-i 

 

Amyag xdem yezmer ad yesɛu kraḍ n yifeggagen: 

    . Afeggag n wurmir d win n yizri:         xdem     ----    Askim      - - - 

    . Afeggag n wurir ussid                         xeddem    ----  Askim     - - - - 

    . Afeggag n yizri ibaw :                           xdim     ------  Askim   - - i - 
 



 

 

 

II . Talɣa tarucriḍt  / talɣa tucriḍt 

        Tucriḍt d tarucriḍt ttuseqdacen deg tesleḍt n talɣiwin n tayunin n tutlayt,       

am umyag d yisem ladɣa. 

                  Deg wayen i yerzan isem, tawsit tessemgirid gar talɣa n umalay d 

wunti ,deg tyuga    aqcic ~ taqcict, aqcic (amalay) d talɣa tarucriḍt, taqcict (unti) 

d talɣa tarucriḍt 

  Ihi: Talɣa n yisem amalay, d talɣa tarucriḍt, 

         Talɣa n yisem unti, d talɣa tucriḍt ( t----t) 

 

 

               Deg wayen i yerzan amyag, talɣa n wurmir d tarucriḍt ; talɣa n wurmir 

ussid,  talɣa n yizri d talɣa n yizri ibaw d talɣiwin ticriḍin. 

 

Amedya 1: amyag  aru 

 

    Talɣa tarucriḍt ( Urmir)                    Talɣa tucriḍt ( Izri, izri ibaw, urmir ussid) 

Aru                           ura ( izri) 

                                  Uri ( izri ibaw) 

                                  Ttaru (urmir ussir) 

 

Amedya 2: amyag  amen 

 

    Talɣa tarucriḍt ( Urmir)                    Talɣa tucriḍt ( Izri, izri ibaw, urmir ussid) 

Amen                          Umen ( izri) 

                                  Umin ( izri ibaw) 

                                  Ttamen (urmir ussir) 

 


